
မြန်မာနိုင်ငံအတွင်း အရည်အသွေးပြည့်ဝသော ဆေးဝါးများမြှင့်တင်ရေး ငါးနှစ်တာအောင်မြင်မှုများကို ယူအက်စ်အေ့ဒ်က 
မီးမောင်းထိုးပြခြင်း 

 
နေပြည်တော်။ ။ ၂၀၁၃ ခုနှစ်အတွင်းက ငှက်ဖျားရောဂါတိုက်ဖျက်ရေးဆေးဝါးနမူနာ ငါးမျိုးကို အရည်အသွေးစမ်းသပ် စစ်ဆေးရာတွင် 
တစ်မျိုးထက်မကသော ဆေးဝါးများမှာ အရည်အသွေးထိန်းချုပ်မှုဆိုင်ရာ စမ်းသပ်စစ်ဆေးမှု အောင်မြင်ခြင်းမရှိပေ။ ယခုအခါ အမေရိကန် 
ပြည်ထောင်စုနှင့် မြန်မာနိုင်ငံ တို့၏ လက်တွဲပူးပေါင်း ဆောင်ရွက်မှုကြောင့် နမူနာစမ်းသပ် စစ်ဆေးမှု၏ ၉၃ ရာခိုင်နှုန်းမှာ တရားဝင်ဖြစ်ပြီး 
ထိရောက်သော ငှက်ဖျားရောဂါ တိုက်ဖျက်ရေး ဆေးဝါးများဖြစ်ကြောင်း တွေ့ရှိရသည်။ 
 
မြန်မာနိုင်ငံ ကျန်းမာရေးနှင့်အားကစားဝန်ကြီးဌာနနှင့် ယင်းဝန်ကြီးဌာန၏ အစားအသောက်နှင့်ဆေးဝါးကွပ်ကေဲရးဦးစီးဌာနမှ တာဝန်ရှိ 
သူများ တက်ရောက်ကြသည့် ယနေ့ကျင်းသော အခမ်းအနားတွင် အမေရိကန် နိုင်ငံတကာ ဖွံ့ဖြိုးရေးအေဂျင်စီ (ယူအက်စ်အေ့ဒ်) 
ဌာနေညွှန်ကြားရေးမှူး ထရီဆာမက်ဂီက မြန်မာနိုင်ငံအတွင်း ဆေးဝါးများ ဘေးအန္တရာယ်ကင်းရှင်းမှု ပိုမိုအားကောင်းစေရေး 
နှစ်နိုင်ငံအစိုးရ ပူးပေါင်းဆောင်ရွက်မှု၏ အောင်မြင်မှုများနှင့်စပ်လျဉ်း၍ ပြောကြားခဲ့ပါသည်။ ဤသို့သောလက်တွေဲဆာင်ရွက်မှုကို 
မြန်မာနိုင်ငံအတွင်း ငှက်ဖျားရောဂါဝေဒနာရှင်များအား ကုသမှုပေးရာတွင် အရည်အသွေးပိုမိုကောင်းမွန်တိုးတက်ရေး ဘုံရည်မှန်းချက် 
အပေါ် အခြေခံ၍ ပူးပေါင်းဖွဲ့စည်း ဆောင်ရွက်ခဲ့ကြခြင်းဖြစ်ပါသည်။ ငှက်ဖျားရောဂါကုသရေးတွင် အနုတ်သဘော သက်ရောက်မှုကို
ဖြစ်စေပြီး ဆေးယဉ်ပါး ငှက်ဖျားရောဂါပိုး ပိုမို တိုးပွားလာစေသည့် သုံးစွရဲန်မသင့်သောဆေးဝါးများ၊ ဆေးဝါးအတုများ နှင့် အဆင့်အတန်း 
မမီသော ငှက်ဖျားရောဂါ တိုက်ဖျက်ရေး ဆေးဝါးများ ရရှိနေမှုကို ဤလက်တွပဲူးပေါင်းဆောင်ရွက်မှုဖြင့် လျှော့ချနိုင်ခဲ့ပါသည်။ 
 
“သင့်တင့်တဲ့ရင်းနှီးသုံးစွမှဲု ဒေါ်လာ ၁.၄ သန်းနဲ့အတူ ကျန်ခဲ့တဲ့ ငါးနှစ်အတွင်းမှာ အမေရိကန်က တတ်သိကျွမ်းကျင်မှု၊ အထူးပြု 
လုပ်ထားတဲ့  ပစ္စည်းကိရိယာတွေနဲ့ နည်းပညာအကူအညီတွေကို အရည်အသွေးပြည့် ဆေးဝါးများ မြှင့်တင်ရေး အစီအစဉ်က တစ်ဆင့် 
ယူအက်စ်အေ့ဒ် ကနေပြီး မြန်မာနိုင်ငံကို ပေးအပ်လာခဲ့ပါတယ်” ဟု ဌာနေညွှန်ကြားရေးမှူး မစ္စမက်ဂီကပြောပါသည်။ 
 
အရည်အသွေးပြည့်ဆေးဝါးများရရှိမှု မြှင့်တင်ရေးအစီအစဉ်က အစားအသောက်နှင့်ဆေးဝါးကွပ်ကေဲရးဦးစီးဌာန အမျိုးသား ဆေးဝါး 
ဓာတုဗေဒ ဓာတ်ခွဌဲာန (National Pharmaceutical Chemistry Laboratory) ကို ပစ္စည်းကိရိယာများနှင့် လေ့ကျင့်သင်တန်းများ 
ပေးအပ်ခဲ့ပါသည်။ ၂၀၁၆ ခုနှစ်တွင် ယင်း ဓာတ်ခွခဲန်း အိုင်အက်စ်အို ၁၇၀၂၅ အသိအမှတ်ပြု လက်မှတ်ရရှိရန်အတွက် 
ကူညီခဲ့ပံ့ပိုးခဲ့ပါသည်။ စံချိန်စံညွှန်းမြင့်မားသော ငှက်ဖျားရောဂါတိုက်ဖျက်ကုသမှုရရှိစေ၍ မြန်မာနိုင်ငံအတွင်း လူ့အသက်များကို 
ကယ်တင်နိုင်သည့် အဖွဲ့အစည်းဆိုင်ရာ ပြုပြင် ပြောင်းလမှဲုကို ကျန်းမာရေးနှင့် အားကစားဝန်ကြီးဌာနနှင့် ယူအက်စ်အေ့ဒ်တို့ 
မည်သို့ပူးပေါင်းလက်တွဲ၍ ကူညီပံ့ပိုးပေးနိုင်ခဲ့သည့် အကြောင်း ဤအဓိကအောင်မြင်မှုမှတ်တိုင်က မီးမောင်းထိုးပြနေပါသည်။ 
 
ယူအက်စ်အေ့ဒ် အရည်အသွေးပြည့် ဆေးဝါးများ မြှင့်တင်ရေး စီမံကိန်းသည် ဒီဇင်ဘာလ တွင် ပြီးဆုံးမည်ဖြစ်ပြီး ကြိုတင်စီမံ 
ထားသည့်အတိုင်း ၎င်း၏ရည်မှန်းချက်များ အောင်မြင်မှု ရရှိခဲ့ပါသည်။ ယူအက်စ်အေ့ဒ်သည် မြန်မာနိုင်ငံအတွင်း ကျန်းမာရေးဆိုင်ရာ 
အစီအစဉ်များအတွက် တစ်နှစ်လျှင် ဒေါ်လာ ၃၂ သန်းကျော် ထည့်ဝင်သုံးစွပဲါသည်။ “မြန်မာပြည်သူတွေ မိမိကိုယ်ကို ရပ်တည်ရေး 
ကြိုးပမ်းမှု ခရီးလမ်းမှာ ဆက်လက် အားပေးကူညီနေမယ်ဆိုတဲ့ အမေရိကန်ပြည်သူတွေရဲ့ ကတိကဝတ်ဟာ ယခင်ကထက် 
ပိုမိုခိုင်မာလျက်ရှိပါတယ်” ဟု ဌာနေညွှန်ကြားရေးမှူး မစ္စမက်ဂီက ပြောကြားပါသည်။ 

